
Uunga siunnersuut: Illunut sanaqataaffiusunut taarsigassarsiat pillugit Inatsisartut 

inatsisaat nr. xx, xx. xxx 2018-imeersoq. 

Ineqarnermut Attaveqaqatigiinnermullu Naalakkersuisoq 

pillugu 

 

Sanaartornermut Ataatsimiititaliap  

 

siunnersuutip aappassaaneerneqarneranut 

 

ISUMALIUTISSIISSUTAA 

 

 

 

 

 

Sanaartornermut Ataatsimiititaliap suliarinninnermini ilaasortarai: 

Inatsisartunut ilaasortaq Anders Olsen, Siumut, Siulittaasoq 

Inatsisartunut ilaasortaq Peter Olsen, IA, Siulittaasup tullia 

Inatsisartunut ilaasortaq Bentiaraq Ottosen, Atassut 

Inatsisartunut ilaasortaq Justus Hansen, Demokraatit 

Inatsisartunut ilaasortaq Pele Broberg, Partii Naleraq 

 

Ulloq 10. oktober  siullermeerinninnerup kingorna Ataatsimiititaliap siunnersuut misissorpaa. 

 

 

Siunnersuutip imarisai siunertaalu 

Inissialiornermut, illunut ataatsimoorussanut, illuliassanut il.il. tapersiissuteqartarneq pillugu 

Inatsisartut peqqussutaat nr. 11, 19. november 2007-imeersup iluarsaanneqarnissaa 

inatsississatut pingaarnertut siunertaavoq il.il. Piffissap ingerlanerani inissanik 

pisariaqartitsineq aamma nunami maani nuttartarnerit annertuumik allannguuteqarsimapput. 

 

Inatsisitut siunnersuut inatsisinut marlunnut ineqarnermut tunngasunut UKA2017-mi 

akuerineqartunut; attuumassuteqarpoq; Illuliortiternernut aningaasalersuineq pillugu 

Inatsisartut inatsisaat nr. 39, 23. november 2017-imeersoq aamma Piginneqatigiilluni inissiat 

pillugit Inatsisartut inatsisaat nr. 33, 23. november 2017-imeersoq. 

    
Taamaalilluni ineqarnermut tapiisarnermut siorngatigut  inatsisaasimasoq nutarterneqassaaq 

iluarsineqarlunilu  

Nutaanik malittarisassaqalernikkut pisortatigut attartoriaatsit nunarput tamakkerlugu  

matussusiisoqassaaq, taakkulu inuiaqatigiinni inuttaasunut assigiinngitsunut tamanut 

atuutissapput.  

 

1. Siunnersuutip Inatsisartuni siullermeerneqarnera 

Piginneqatigiilluni illuliortarnerup ullutsinnut malinnaatinneqalernissaa annertuumik 

tapersersorneqarpoq inatsisissatullu siunnersuut tigulluarneqarluni.  

 

Oqallinnermi nuna tamakkerlugu siammasissuseqarnersoq apeqqutigineqartarpoq, 

tamatumunnga ilanngullugit nunaqarfiit illoqarfiillu sorliit aaqqiinermut 

peqataatinneqassanersut.   

 

Tusarniaanermi akissutit 

Tusarniaanermi akissuteqaatit inatsisissatut siunnersuummut ilanngunneqarsimapput 

tamannalu Inatsisartut Siulittaasoqarfianit ilusiliisarnermut piumasaqaatinut naleqquppoq.  

 

Inatsisissamik misissuineq  

Ineqarnermut Naalakkersuisoq qinnuigineqarpoq inatsisissap ilusilersorneqarsimaneranut 

misissueqqullugu Naalakkersuisut inatsisissatut siunnersuutip ilusilersorneqarneranut 

aalajangiinermi tunngavilersuutaat ilanngullugit ataatsimiititaliamit qinnuigineqarpoq. .  

Tamannalu pillugu oktoberip 21-ni ataatsimiinneq ingerlanneqarpoq.  

 

Isumaliutissiissummut matumunnga Ineqarnermut Naalakkersuisup oqalugiaataa   

Ilanngussaq 1-imut ilanngunneqarpoq.   

 

Ataatsimiititaliap siunnersuummik suliarinninnera  

Inatsisissatut siunnersuummi suliniutit pisariaqartinneqartut ataatsimiititaliamit 

maluginiarneqarsimapput, taamaalillunilu Inatsimmi maannamut atuuttumi 

pissusissamisuunngitsut iluarsiiffigineqarsimasut ataatsimiititaliamit maluginiarneqarpoq.   

Tamatumani erseqqissarneqassaaq siunnersuutigineqarmat sanaqataalluni illuliornermi 

nalikillisaaneq ukiuni 20-niit 33, tungaanut ingerlanneqarsinnaasoq taamaalilluni 

naqissuserneqarpoq. Atugassarititaasut pillugit allaffissornikkut nakkutilliineq aamma 

kommunit attartortitsisutut piaarnerusumik pisussaaffimminnit, aningaasanik pisassalittut 

il.il., pisussaaffimminnit iperarneqarsinnaaqqullugit. tamanna allaffissornikkut 

pissusissamisoortumik kingunerivaa.   

 

Sanaqataallnu illuliornermi iluarsaassinermi nutaami annerpaamik aningaasartuutit 

uppernarsarneqartut 95%-tii attartorneqarsinnaapput.  Taamaalilluni qinnuteqartup 

aningaasartuutissat uppernarsarneqartut katillugit 5 %-ii minnerpaamik nammineq akilissavai. 

5.882 kr. anguneqaraangata attartortup akiligassai 1 %-imik apparneqartassapput, 

inoqutigiinni ukiumut akileraarutaasumik isertitat agguaqatigiisillugu 300.000 koruunit 

qaangerneqarpata taamaattoq nammineq akiliutissaq annertunerusinnaavoq. Peqqussut 

atuuttoq naapertorlugu  Qinnuteqartumit isertitatigut 180.000 koruunit agguaqatigiisillugu 

qaangerneqaraangata, 15.000 koruunit tamaasa 5%-imik appaaffigineqartarput, taamaammat 

aningaasatigut killiliussaq iluarsineqarpoq aamma siunnersuummi nutaami periarfissat 

amerlanerulerlutik.  

 

Ukiuni kingullerni tallimani qinnuteqartup isertitat akileraarutaasussat agguaqatigiisillugit  

naatsorsorneqartarneri illumut tunngavigineqassappata, tamanna ataatsimiititaliamit 

ajornartorsiutaasinnaasutut isigineqarpoq. Taamaalillutik Sanaqataalluni illuliornissamut 

inuttaasut appasissumik isertitallit qinnuteqarnissamut kajumissuseqalersinneqassapput, 

kinguneranillu killeqanngitsumik isertitaqarsinnaallutik kisianni suli atugarissaarlutik 

najugaqarsinnaassallutik. Ajornartorsiut tamanna pillugu naalakkersuinikkut 

akuerineqarsinnaasumik aaqqiissutissamik suli ataatsimiititaliaq nassaanngilaq.  

 

Siunnersuut tunngavigalugu Ittoqqortoormiini, Qaanaami, Kangaatsiamilu 

attartortoqarsinnaavoq. Killilersuineq pilersimavoq piginneqatigiilluni illulliornissamut 

periarfissat pitsaanerusut pilersinneqarsimammata kiisalu illoqarfinnut mikinerusunut 

sanaqataalluni illuliornermut, aamma Illuliortiternernut aningaasalersuineq pillugu inatsit 

periarfissaalersimammata.  

 

Aaqqiineq nutaaq ataatsimiititaliamit itisilerlugu eqqartorneqarpoq,  attartornissamullu, 

assersuutigalugu piginneqatigiilluni illuliornermut inatsimmi periarfissat atorlugit,  ataatsimut 

nalilersuinermi Innuttaasunut aaqqiineq atoruminartuussaaq, tamannalu aqqutigalugu pisortat 

atortittagaasa atorniarnissamut naliliinerit katillugit 65 %-ii anguneqarsinnaallutik.  

 

Ataatsimiititaliamit maluginiarneqarpoq, nalikilliliinerup nalaani illup 

iluarsaanneqarnissaanut attartortoqarsinnaanngitsoq  tapiissutinillu 

qinnuteqartoqarsinnaanani taamaattorli  illumik piginnittoq ukiut 20-t qaangiunnerini 

attartukkani nungussimappata akilerneqarsimappataluuniit, Ineqarnermut 

akiliuteqartarneq pillugu Inatsisartut inatsisaat naapertorlugu illup iluarsaannissaanut 

attartornissamut qinnuteqarsinnaalluni. Periuseq tamanna ataatsimiititaliamit 

pissusissamisoortutut isigineqarpoq tassami; attartorneq tamanna sukkanerusumik 

”attartortitsisup allattorsimaffiannit peerneqarniassammat;  

 

 Sanaqataalluni illuliani peqanngikkallarnissami attartortinneqarsinnaanissaat 

siunnersuutigineqarpoq taamatuttaarlu siunnersuutigineqarluni 

kommunalbestyrelsimit akuerineqartumik piginnittuuneq 

allanngortinneqarsinnaassasoq attartukkat nikisinneqarnerisigut.   

Angalasinnaassuseqarnissaq eqqarsaatigalugu tamanna pissusissamisoorluartut 

ataatsimiititaliamit isigineqarpoq.   

 

Malittarisassat atuuttut malillugit sanaqataalluni illuliornermi piffissalersuilluni 

aserfallatsaaliinerit pilersaarusiortarnissaat piumasaqaataanngilaq,  tamatuma 

eqqarsaatigineqarsimanera ataatsimiititaliamit naammagisimaarneqarpoq.   

 

Allannguinissamut ilassuteqarnissamullu kissaatit  

Naleqqussagassatut pisariaqartitat amigaatigineqartut  pillugit aamma ataatsimiititaliaq 

eqqarsaatersuuteqarsimavoq.  

 

Illuliassat naammassineqarsimanngitsut 

Siunissami nunatsinni sumi tamaani illuliassat naammassineqanngitsut 

uninngaannatinneqartassanngitsut ataatsimiititaliamit kissaatigineqarpoq, taamatuttaarlu 

illuliassat illuliornermilu atortussat sananeqarnissamik tungaanut 

toqqissisimanartumiitinneqarnissaat kissaatigineqarluni.   Tamanna immaqa illuliassat 

containerinut ilillugit tunniunneqartarnissaannik piumasaqarnikkut pisinnaavoq.    

 

Ilinniagaqarnersiutit aamma  pisortatigut ikiorsiissutit   

Pisortatigut ikiorsiissutinut ilinniagaqarnersiutinullu tunngatillugu aattartorsinnaanermut 

periarfissat eqqarsaatigalugit  assigiimmik inissinneqarnissaannik Naalakkersuisunit 

isumaliutersuuteqarneq Ataatsimiititaliamit isumaqatigineqanngilaq.  Inuttut arlaannik 

pisoqartillugu eqqugaanermi pisortatigut ikiorsiissutit utaqqiissaasumik ikiuutaasarput. 

Ilinniartut, ernisussat assigalugit, inuttut pisumik eqqugaanngillat.   

 

Atortussat aserfallaatsaaliinerlu  

Qanoq ililluni illut piunissaanut aningaasartuutit appasissumiitinneqarsinnaanersut, atortussat 

aserfallatsaalineqartussaanngitsut tamatumunnga ilanngullugit atorneqarnissaannut 

piumasaqaatit t qulakkeerneqarnissaat kissaatigineqarpoq.   

 

Saninissamut piffissaliussaq 

Sanasunik amigaateqarneq maannamut atuuttoq eqqarsaatigalugu, ukiut marluk 

ingerlaneranni illut napparneqareersimanissaat Ataatsimiititaliamit ajornartorsiutitut 

isigineqarpoq. Taamatuttaaq siunnersuutigineqarpoq  immikkut ittumik 

akuersissuteqartarnissaq, tassunga ilanngullugit ilitsersuutaasinaasut ersarissut 

eqqunneqarnissaat.    

 

Aaqqissuussap siammasinnera  

Siunnersuummi erserpoq, sanaqataalluni illuliortarneq nunaqarfinnut illoqarfinnullu 

pingasunut siunnerfilerneqartoq/aaqqissuussaasoq. Ataatsimiititaliap kisaatigaa siunnersuut 



UKA2018/217    16. november 2018

  

 

____________ 

EM2018/217 

J.nr. 01.37.01.03-00132 

J.nr. 01.25.00/18EM-LABU-00217  

5 

nunaqarfinnut tamanut atuuttussanngorlugu siunnerfilerneqassasoq kiisalu illoqarfinnut 

minnernut tamanut, imaalillugu taamatut salliussineq kommuninut nammineq 

iluarsisassanngorlugu namminneq killilissagunikku annertunerusumik aaljangiiffigissavaat.  

 

Pisortat inissiaataannik tuniniaasarneq unitsinneqarli.  

Sanaqataalluni illuliat arlaannik patsiseqartumik attartortitsisumik tiguneqartillugit atsaat 

annertunerusumik eqqarsaatigineqalersarnerat ataatsimiititaliamit maluginiarneqarpoq. 

Qularnaveeqqummik pigisallip qanoq inissisimanissaa imaluunniit qularnaveeqqummik 

pigisallip piumaffigineqannginnerata annikitsuinnarmik aningaasanik angusaqarfiusinnaanera 

pissutaalluni qularnaveeqqummik pissarsisoqarnissaa imaluunniit akiitsullip piinik 

pinngitsaaliilluni tuniniaasoqarsinnaanera ataatsimiititaliamit erngumanartinneqarpoq.  

 

Illunik niuernerup appasinnerusumik inissinneqannginnissaa pissutigalugu ataatsimiititaliamit 

kissaatigineqarpoq aalajangersakkamik ilanngussisoqarnissaanik, taamaaliornikkut pigisat 

nalillit tuniniarneqartillugit kommunimit illuutigineqartut tooqqavii ilanngullugit nalingi 

ataallugit tuniniarneqannginnissaannik piumasaqaateqatoqarluni.  

 

Aalajangersagaq tamanna  illunut napparneqarsimasunut ilanngullugu atuutissaaq 

Inissialiornermut, illunut ataatsimoorussanut, illuliassanut il.il. tapersiissuteqartarneq pillugu 

Inatsisartut Peqqussutaat  nr. 1, 19. november 2007 –meersoq aamma Inatsisartut 

Peqqussutaat nr. 1, 9. april 1992-meersoq inissialiortiternermut tapiissuteqartarneq kiisalu 

illuliortarneq  pillugit inatsisit siusinnerusukkut atuuttut tunngavigalugit qularnaveeqqusiissut 

pisortanit pigineqartillugu. 

 

Siunnersuutip aningaasatigut kingunerisassai  

Siunnersuutip piviusunngortinneqarnerani siunnersuutip aningaaqarnikkut kingunerisassai 

siunnersuummut nalinginnaasumik oqaaseqaatini allaaserineqarsimapput.  tassani 

allassimavoq, immikkoortoq kommuninut nuunneqarsimasoq Nunattalu karsianit 

aningaasaliiffigineqareersimalluni.   

 

Taamaalilluni nunaqarfinni avinngarusimasunilu piginneqatigiilluni  illut 

pisiarneqartarnerinut iluarsarneqartarnerinullu akisussaaffik kommunit ataasiakkaat 

tigoreersimavaat.  Attartortarneq pillugu Inatsisartut inatsisissaattut siunnersuut manna 

tamatumunnga pisortartigoortunngortitsivoq.   

 

Ukiuni kingullerni qinnuteqartut piukkunnaatillit ikittuaraannaasimapput. Taamaammat 

piumasaqaatit arlallit sakkukillisinneqarput, inuttaasut amerlanerusut Sanaqataalluni 

illuliornissamut qinnuteqarsinnaalerniassammata.   

Ittoqqortoormiuni, Qaanaami Kangaatsiami kiisalu nunaqarfinni taamaallaat nutaanik 

sanaqataalluni illuliornissamut siunissami attartortitsisoqarsinnaasoq siunnersuutigineqarpoq. 

 

Siunnersuummut nalinginnaasumik oqaaseqaatini allassimavoq siunnersuutip atuutilernerani 

aningaasatigut kinguneqassanngitsoq.  

 

Tamanna tunngavigalugu ataatsimiititaliamit allatut naliliinissaq 

tunngavissaqartinneqanngilaq.  

 

Taamattumik ataatsimiititaliamit tatigineqarpoq apeqqutip tamatuma Naalakkersuisunit  

sukumiisumik misissuiffigineqarsimanera, aningaasatigullu kingunissaqartinneqanngitsoq. 

Naatsorsuutigineqanngitsumik siunnersuut pisortat karsiinut aningaasartuutissanik 

kinguneqassappat aningaasartuutissat akuersissutigineqareersimasunik 

ingerlanneqarsinnaapput, taamaattoqassappallu pingaarnersiuinermi suliniutinik allanik 

kinguartitsisoqartariaqassaaq.    

 

 

Ataatsimiititaliap inassuteqaataa 

 

Kissaatigineqartutut Naalakkersuisut allannguutissamik saqqummiussinissaat 

naatsorsuutigalugu matumuuna  Ataatsimiititaliap isumaqatigiittup, siunnersuut 

akuerisassanngortippa, piffissaq nallerpat.   

 

 

Siunnersuut appassaanneerneqareerpat ataatsimiititaliamut innersuunneqaqqissasoq 

ataatsimiiititaliamit kissaatigineqarpoq.   

Taama oqaaseqarluni isumaliutissiissummilu allassimasutut paasinnilluni ataatsimiititaliap 

siunnersuut aappassaaniigassanngortippaa. 

 
 
 

 
 

 
 

 
 

 
Anders Olsen, Siulittaasoq 

 
 

 
 

 
 

 
 

 
Bentiaraq Ottosen 

 
 

 
Peter Olsen, Siulittaasup 

tullia 

 
 

 
 

 
 

 
 

 
 

 
 

Justus Hansen  Pele Broberg 

 

 


